
Pou Piblikasyon Imedyat: 28 me 2013 

GOUVÈNÈ CUOMO ANONSE NOMINASYON NAN POZISYON KI FOKIS SOU TRAVAY RETABLISMAN APRE 

SIKLÒN NAN NEW YORK 

 

Gouvènè Andrew M. Cuomo te anonse jodi a plizyè nominasyon nan pozisyon ki pral fokis sou efò Eta ap 

fè pou retabli ak rekonstwi apre pasaj Sipè Ouragan Sandy, Siklòn Irene, ak Tanpèt Twopikal Lee.  

 

“Sou de ane ki sot pase yo, kominote nan tout New York te temwen epi viv dechenman ak destriksyon 

enkwayab move tan te koze,” te deklare Gouvènè Cuomo. “Kay, biznis ak enfrastrikti te kraze nan 

kominote Sandy, Irene ak Lee te frape yo. Men malgre frap terib sa yo Lanati te fè sou nou yo, n ap 

kontinye rekonstwi pi solid ak pi entelijan pou asire sekirite tout Nouyòkè alavni. Ak gwo eksperyans nan 

sèvis sivil, jesyon ijans, ak nan relasyon ak planifikasyon kominotè yo genyen, pwofesyonèl sa yo mwen 

nonnmen jodi a pral patisipe aktivman nan avansman travay retablisman Eta a.”  

 

Direktè Retablisman apre Siklòn 

 

Gouvènè a nommen Seth Diamond kòm Direktè Retablisman apre Siklòn. Mesye Diamond pral sipèvize 

inisyativ retablisman apre pasaj Sandy, Irene ak Lee nan Eta a, san bliye lojman, biznis, transpò, 

enfrastrikti sou kòt ak anndan tè yo, ak pwogram planifikasyon kominotè lokal. Nan pozisyon sa, li pral 

travay ak ajans leta ak ajans federal ki te enplike nan travay retablisman ak rekonstwiksyon.  

 

Lotre jou la, Mesye. Diamond te Komisyonè Depatman Sèvis San Zabri New York City (New York City 

Department of Homeless Services), yon pozisyon li te okipe depi mwa april 2010. Antanke Komisyonè, li 

te dirije ajans ki te responsab pou bay abri ak sèvis entèvansyon pou moun nan vil la ki te san kay. Li te 

tou nan ekip jesyon katastwòf vil la, li tap jere kote pou evakye tout rezidan vil la.  

 

“Vil New York gen anpil rekonesans pou Seth Diamond pou lidèchip li sou dènye 23 lane ki sot pase yo,” 

te deklare Majistra Michael R. Bloomerg. “Dèske li te travay nan de administrasyon, Seth te ede egzekite 

pi gwo refòm wèlfè peyi a epi te ede nan kreyasyon pwogram Back to Work ak WeCARE Vil nou an. 

Antanke Komisyonè Sèvis san Zabri, Seth te dedye efò li pou ede plis moun ak fanmi nan sistèm abri a te 

ka onekte ak patwon ak travay. Onon gason ak fanm sila yo, ak tout lòt moun ki te gen lavi yo chanje, m 

ap remèsye Seth pou lidèchip li ak konpasyon li.” 

Anvan li te travay nan Depatman Sèvis pou san Zabri, Mesye Diamond te Komisyonè Egzekitif Adjwen 

Administrasyon pou Endepandans Familyal nan Administrasyon Resous Imen lan, li tap sipèvize tout 

aspè asistans piblik vil la ak pwogram koupon alimantè yo. Anvan sa, li te yon kowòdonatè politik pou 

ansyen Majistra Rudolph Giuliani ak yon konseye spesyal pou ansyen Prezidan Konsèy Minisipal Andrew 

J. Stein. Anvan li te rantre nan sektè prive a, Mesye Diamond te yon asosye nan Arnold & Porter in 

Washington D.C. epi li te travay nan kominikasyon pou Moynihan Committee nan Vil New York. 

 

Mesye Diamond te pran diplòm A.B. li nan Brown University epi J.D. li nan New York University School of 

Law.  

 

Pwogram Zòn Rekonstriksyon Kominotè  

 

Gouvènè a te fè nominasyon sa yo pou sipèvize divès rejyon nan pwogram Zòn Rekonstwiksyon 

Kominotè (Community Reconstruction Zones, CRZ) a Pwogram CRZ se yon inisyativ konplè, kominotè ki 

pral ranfòse lokalite ki te pran anpil frap nan Sandy, Irene, ouben Lee pou yo ka devlope plan 

rekonstwiksyon konplè ak inovatè ki pral jwenn finansman otorite onivo eta a ak federal.  

 

Lori DuBord pral Dirije pwogram CRZ Catskills/Mid-Hudson lan. Madam DuBord lotre jou te travay kòm 

Reprezantan Distri nan Biwo Congressman Maurice Hinchey, kote li te travay ak tout nivo otorite, 

òganizasyon ki pap fè lajan, ak sektè prive sou kesyon ki gen pou wè ak pwogram ak finansman federal. 

Anvan sa, li te travay kòm Reprezantan Distri Adjwen ak Lyezon Federal pou Congressman lan.  

 

Laura Munafo pral Dirije pwogram CRZ Konte Nassau a. Madam Munafo tou lotre jou te travay nan 

Biwo Jesyon Ijans Konte Nasseau a kòm yon Reprezantan Sèvis Kominotè. Nan pozisyon sa, li te devlope 

epi sipèvize Pwogram Sheltering and Temporary Essential Power FEMA a pou Konte Nassau apre Sandy. 

Li te travay tou kòm lyezon onon Konte a ak FEMA, Eta New York, ak lokalite yo pandan ak apre siklòn 

lan. Lit e kolabore nan travay Konte a pou pote solisyon lojman alontèm pou sivivan Sandy yo.  

 

Vanessa Lockel pral Dirije Pwogram CRZ Konte Suffolk la. Madam Lockel se aktyèlman Direktè Rejyonal 

Vil New York pou American Beverage Association. Anvan sa, li te travay nan sektè piblik la pandan plizyè 

ane. Li te Sekretè Près Adjwen ak Kowòdinatè Edikasyon Finansye nan Biwo Kontwolè Eta Thomas 

DiNapoli epi Direktè Community Outreach nan New York State Banking Department lan.  

 

Claudia Filomena pral Ko Dirije Pwogram CRZ Vil New York la. Madam Filomena te travay pou Vil New 

York City depi 2006. Aktyèlman li se Direktè Queens pou Divizyon Afè Kominotè nan Biwo Majistra a, se 

li ki asire lyezon ant Administrasyon Bloomberg ak gwoup kominotè nan Queens. Nan pozisyon sa, li te 

dirije travay sekou apre Sipè Ouragan Sandy nan South Queens epi te entèveni nan ijans nan tout eta a, 

san bliye nan plizyè evakyasyon bilding, ijans move tan ak dife.  

 

Chelsea Muller pral Kodirije Pwogram CRZ Vil New York la. Madam Muller se Direktè Egzekitif 

Rebuilding Together NYC, yon òganizasyon ki pap fè lajan pou lojman sen ki san danje, bay reparasyon 

ak modifikasyon nan kay pou moun ki gen ti revni, ak enstalasyon ki pap fè lajan. Anvan sa li te Direktè 

Pwogramasyon pou Rebuilding Together South Sound – Tacoma, Washington. Anvan li te rantre nan 

sektè san ki pap fè lajan an, li te travay nan sektè près nan Nevada ak Oregon.  

